ԱՄՓՈՓԱԹԵՐԹ
«Հայաստանի Հանրապետության կառավարության 2022 թվականի սեպտեմբերի 29-ի N 1520-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ ստացված առարկությունների և առաջարկությունների
	1. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	26.09.2023թ․

	
	N 02/12.6/33100

	«Հայաստանի Հանրապետության կառավարության 2022 թվականի սեպտեմբերի 29-ի N 1520-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են ստորև բերված նկատառումները:
Նախագծով առաջարկվում է 01.09.2023թ.-ից մինչև 15.11.2023թ-ն ընկած ժամանակահատվածի համար սահմանել սիգի արդյունագործական որսի ևս 300 տոննա չափաքանակ և որսի իրականացման ժամկետը երկարաձգել մինչև 15.11.2023թ.:
[bookmark: _GoBack] Այդ կարգավորման առնչությամբ՝ առաջարկում ենք նկատի ունենալ, որ համաձայն Շրջակա միջավայրի նախարարի՝ 22.08.2023թ. 1/16.2/12142-2023 գրության՝ Չեխիայի Հանրապետության գիտությունների ակադեմիայի կենսաբանության կենտրոնի (CAS) հիդրոկենսաբանության ինստիտուտի գիտնականները 2023 թվականի հուլիսի 15-ից 22-ն ընկած ժամանակահատվածում Սևանա լճում իրականացրել են ուսումնասիրություններ, և  Համաձայն պայմանագրի՝ Մեծ և Փոքր Սևանում սիգի ընդհանուր պաշարների նախնական գնահատման վերաբերյալ ելակետային տվյալները, այդ թվում՝ սիգի ընդհանուր կենսազանգվածի, ոչ արդյունագործական և արդյունագործական չափաքանակների, բաշխվածության և խտության վերաբերյալ հաշվետվությունն ինստիտուտը պետք է ներկայացնի ոչ ուշ քան պայմանագիրն ստորագրելուց հետո մինչև ս.թ. սեպտեմբերի 10-ը:  
Բացի այդ, Վարչապետի մոտ 28.07.2023թ-ին կայացած՝ ՀՀ Գեղարքունիքի մարզպետի աշխատակազմի 2022 թվականի գործունեության հաշվետվության մասին խորհրդակցության ընթացքում Շրջակա միջավայրի նախարար Հակոբ Սիմիդյանին հանձնարարվել է՝  Սևանա լճում ձկան պաշարի գիտական ուսումնասիրման համար իրականացվող հետազոտության արդյունքներով պայմանավորված՝ քննարկել որսի գործող քվոտան բարձրացնելու հնարավորության հարցը, ձեռնարկել համապատասխան քայլեր Սևանա լճից անօրինական ձկնորսության դեպքերը կանխելու, ձկան վաճառքը կանոնակարգելու (օրինականացնելու), գործընթացը բալանսավորված դաշտ բերելու նպատակով և համապատասխան առաջարկություն ներկայացնել Վարչապետի աշխատակազմ: 
Ուստի՝  առաջարկում ենք սիգի արդյունագործական որսի չափաքանակի և որսաշրջանի ժամկետների վերաբերյալ փոփոխություններն իրականացնելիս՝ հաշվի առնել նաև Չեխիայի Հանրապետության գիտությունների ակադեմիայի կենսաբանության կենտրոնի (CAS) հիդրոկենսաբանության ինստիտուտի ուսումնասիրությունների արդյունքում առկա հաշվետվության արդյունքները:

	Ընդունվել է
Համաձայն 2023 թվականի հուլիսի 15-ից 22-ն ընկած ժամանակահատվածում չեխ գիտնականները Սևանա լճում իրականացված գիտական որսի, 
հաշվետվության՝ Սևանա լճում սիգի պաշարի նախնական գնահատման արդյունքում․
1) լճում առկա է ոչ արդյունագործական չափի մեծ քանակությամբ սիգի  մատղաշ, որի խտությունը բարձր է համեմատած եվրոպական լճերի: Սիգի մատղաշը բաշխված է պելագիալ գոտում,  հանդիպում է բոլոր խորություններում, բաշխվածությունը համեմատաբար շատ է լճի հարավարևելյան հատվածում,
2) արդյունագործական տարիքային խմբից սիգի ձվադրող տարիքային խմբի քանակը բազմաթիվ է, ինչն ապահովում է բնական վերարտադրությունը:
Արդյունագործական չափի ձկներն եվրոպական ստանդարտի ցանցերով որսվել են քիչ քանակությանբ, ինչը հավանաբար պայմանավորված էր գիտական որսագործիքների կառուցվածքով, դրանց չափաքանակների: Սիգի  բաշխվածության և խտության վերաբերյալ քանակական տվյալները կտրամադրվի  ձայնախորաչափային չափումների մշակման արդյունքում, ինչը ժամանակատար է և մանրամասն կներկայացվի ավարտական հաշվետվությունում:
Հաշվի առնելով վերոգրյալը սիգի արդյունագործական որսի չափաքանակի և որսաշրջանի ժամկետների վերաբերյալ փոփոխություններն իրականացնելիս՝ հիմք է հանդիսացել ԳԱԱ Կենդանաբանության և հիդրոէկոլոգիայի գիտական կենտրոն ՊՈԱԿ-ի հիմնավորումը և չեխական կողմի նախնական գնահատականը:
	




